
Асаблівасці арганізацыі адукацыйнага працэсу пры вывучэнні 
вучэбных прадметаў (дысцыплін) 
«Беларуская мова» і «Беларуская літаратура» 

ва ўстановах ПТА і ССА ў 2017/2018 навучальным годзе»

(метадычныя рэкамендацыі)

Метадычныя рэкамендацыі падрыхтаваны ў адпаведнасці з інструктыўна-метадычным пісьмом Міністэрства адукацыі Рэспублікі Беларусь для ўстаноў агульнай сярэдняй адукацыі «Аб арганізацыі адукацыйнага працэсу пры вывучэнні вучэбных прадметаў і правядзенні факультатыўных заняткаў ва ўстановах агульнай сярэдняй адукацыі ў 2017/2018 навучальным годзе» (зацверджана Міністэрствам адукацыі Рэспублікі Беларусь 21.07.2017 г.) з улікам асаблівасцей арганізацыі адукацыйнага працэсу ва ўстановах адукацыі, якія рэалізуюць адукацыйныя праграмы прафесіянальна-тэхнічнай і сярэдняй спецыяльнай адукацыі (далей – установы ПТА і ССА).

Асноўнымі мэтамі і задачамі навучання моўнай і літаратурнай адукацыі ва ўстановах агульнай сярэдняй адукацыі з’яўляюцца:

· засваенне ведаў пра сістэму беларускай мовы на ўсіх яе ўзроўнях (фанетыка, лексіка, фразеалогія, склад слова і словаўтварэнне, марфалогія, сінтаксіс), заканамернасцей і правіл функцыянавання моўных сродкаў у маўленні, норм беларускай літаратурнай мовы, фарміраванне ўменняў практычнага выкарыстання мовы ва ўсіх відах маўленчай дзейнасці;

· усведамленне вучнямі мовы як феномена, сродку спасціжэння айчыннай і сусветнай культуры; выпрацоўка ўменняў карыстацца культуразнаўчымі звесткамі з мэтай забеспячэння паўнавартаснай камунікацыі;

· далучэнне вучняў да набыткаў айчыннай мастацкай славеснасці (у кантэксце сусветнай), развіццё здольнасці да эстэтычнага ўспрымання і ацэнкі з’яў літаратуры, фарміраванне навыкаў самастойнага чытання, мастацка-эстэтычнага густу;

· развіццё інтэлектуальнай, камунікатыўнай, духоўна-маральнай, грамадзянскай культуры вучняў сродкамі вучэбных прадметаў (дысцыплін) «Беларуская мова» і «Беларуская літаратура».

Ва ўстановах, якія рэалізуюць адукацыйныя праграмы ПТА і ССА, выкладанне беларускай мовы і літаратуры ажыццяўляецца ў адпаведнасці з вучэбнымі праграмамі (Пастанова Міністэрства адукацыі Рэспублікі Беларусь ад 27.07.2017 г. №93):
Вучэбныя праграмы для ўстаноў агульнай сярэдняй адукацыі з беларускай і рускай мовамі навучання і выхавання. Беларуская мова і літаратура. Х–XІ класы (базавы ўзровень). – Мінск: Нацыянальны інстытут адукацыі, 2017.
Вучэбныя праграмы змешчаны на нацыянальным адукацыйным партале www.adu.by / Образовательный процесс. 2017/2018 учебный год / Учебные предметы. V–XI классы. Беларуская мова (Беларуская літаратура).
Рэкамендуюцца наступныя вучэбныя дапаможнікі:
Беларуская мова: вучэб. дапам. для 10-га кл. агульнаадукац. устаноў з беларус. і рус. мовамі навучання / Г.М. Валочка [і інш.]. – Мінск: Нац. ін-т адукацыі, 2016,

Беларуская мова: вучэб. дапам. для 11-га кл. агульнаадукац. устаноў з беларус. і рус. мовамі навучання / Г.М. Валочка [і інш.]. – Мінск: Нац. ін-т адукацыі, 2016,

Беларуская літаратура: вучэб. дапам. для 10-га кл. агульнаадукац. устаноў з беларус. і рус. мовамі навучання / З.П. Мельнікава [і інш.]; пад рэд. З.П. Мельнікавай, Г.М. Ішчанка. – Мінск: Нац. ін-т адукацыі, 2016,
Беларуская літаратура: вучэб. дапам. для 11-га кл. агульнаадукац. устаноў з беларус. і рус. мовамі навучання / З.П. Мельнікава [і інш.]; пад рэд. З.П. Мельнікавай, Г.М. Ішчанка. – Мінск: Нац. ін-т адукацыі, 2009.
Згодна з вучэбнымі планамі ўстаноў ПТА і ССА колькасць вучэбных гадзін на вывучэнне беларускай мовы – 86, беларускай літаратуры – 86: па спецыяльнасцях профілю “Мастацтва і дызайн” адпаведна 86 і 108. Па беларускай мове прадугледжаны 2 абавязковыя кантрольныя работы, па беларускай літаратуры таксама  2 (па спецыяльнасцях профілю «Мастацтва і дызайн» адпаведна 2 і 3). АКР праводзяцца за кошт часу, адведзенага вучэбным планам на вучэбны прадмет (дысцыпліну). Акрамя таго, працэс навучання  прадугледжвае правядзенне навучальных, праверачных і іншых відаў работ у рамках паўрочнага кантролю, а таксама дыктантаў, пераказаў, тэставых работ у рамках тэматычнага кантролю. 
У дапамогу выкладчыку прапануецца тэматычнае планаванне па вучэбных прадметах «Беларуская мова» і «Беларуская літаратура» (РІПА, 2017). Выкладчык мае права ў межах вучэбных гадзін, што адводзяцца на вывучэнне вучэбнага прадмета (дысцыпліны), уносіць у планаванне абгрунтаваныя змены.
Аб’ём кантрольных работ (дыктант, пераказ), слоўнікавага дыктанта, кантрольнага сачынення ўказаны ў Метадычных рэкамендацыях па фарміраванні культуры вуснага і пісьмовага маўлення ва ўстановах адукацыі, якія рэалізуюць адукацыйныя праграмы агульнай сярэдняй адукацыі (зацверджаны Міністэрствам адукацыі Рэспублікі Беларусь 06.06.2016 г., надрукаваны ў «Настаўніцкай газеце» 2 ліпеня 2016 года, размешчаны на сайце Міністэрства адукацыі Рэспублікі Беларусь: http://edu.gov.by/page-26461).

Звяртаем увагу, што ва ўстановах ПТА і ССА, тэматычнае (каляндарна-тэматычнае) планаванне складаецца з ўлікам змен, якія адбыліся ў змесце адукацыі па беларускай мове ў сувязі з пераходам на новыя вучэбныя праграмы. 
Змест адукацыі па беларускай мове на базавым узроўні значна паменшыўся за кошт пераводу некаторых тэм з узроўню тэарэтычнага засваення на ўзровень практычнага прымянення. 
Разглядаюцца толькі на практычным узроўні тэмы:

«Стылістычныя магчымасці фанетыкі», «Стылістычныя магчымасці лексікі і фразеалогіі», «Стылістычныя магчымасці словаўтварэння», «Сэнсава-стылістычная роля і тэкстаўтваральныя магчымасці слоў розных часцін мовы» (Х клас); 
«Сэнсава-стылістычная роля і тэкстаўтваральныя магчымасці словазлучэнняў у разгортванні тэмы, афармленні звязнага выказвання», «Сінаніміка словазлучэнняў», «Сэнсава-стылістычная роля і тэкстаўтваральныя магчымасці простых і складаных сказаў рознай будовы і прызначэння», «Сінтаксічная сінаніміка» (ХІ клас). 

На вучэбных занятках прымяняюцца разнастайныя віды самастойнай работы, такія, як складанне плана, тэзісаў, канспекта, падрыхтоўка рэферата, даклада, самастойны аналіз тэксту, творчыя працы ў жанры эсэ, нарыса, апавядання і г.д. Арганізуюцца назіранні над чужым і ўласным маўленнем, збор адпаведнага моўнага матэрыялу з наступным яго выкарыстаннем ва ўласнай практычнай маўленчай дзейнасці.

Перавага аддаецца такім відам дзейнасці, якія звязаны з аналізам тэксту, яго перапрацоўкай, а таксама складанне свайго ўласнага тэксту: на аснове прапанаванага (пераказ), на аснове прапанаванага сродкамі іншай мовы (пераклад), на аснове ўласнага вопыту, назіранняў (сачыненне). 

Для фарміравання цэласнага светапогляду вучняў і развіцця пазнавальных інтарэсаў пры арганізацыі адукацыйнага працэсу па вучэбных прадметах «Беларуская мова» і «Беларуская літаратура» неабходна прадугледжваць міжпрадметныя сувязі. Вывучэнне літаратуры ў суаднесенасці з іншымі відамі мастацтва (музыкай, жывапісам, кіно, тэлебачаннем) спрыяе ўспрыманню літаратуры як мастацтва, фарміраванню каштоўнасных арыентацый вучняў.
У вучэбных праграмах па вучэбным прадмеце «Беларуская літаратура» адбыліся змены: 

· прапанаваны два спісы літаратурных твораў: для чытання і вывучэння, для дадатковага чытання;
У першым спісе вызначаны абавязковы мінімум твораў, вывучэнне якіх прадугледжвае ўсе тры этапы (успрыманне, аналіз, падагульненне). Творы з гэтай групы вывучаюцца тэкстуальна, дастаткова падрабязна, з выкананнем вусных і пісьмовых заданняў рознага характару (рэпрадуктыўнага, аналітычнага, творчага). 

Спіс твораў для дадатковага чытання рэкамендацыйны, накіраваны на пашырэнне кола чытання вучняў (настаўнік выбірае і прапаноўвае вучням 1 – 3 творы да кожнага раздзела вучэбнага дапаможніка).
· скарэктаваны спісы твораў для завучвання на памяць, а таксама для самастойнага чытання;

· вылучаны рэзерв вучэбнага часу. Гэтыя гадзіны настаўнік можа выкарыстаць на працягу навучальнага года па сваім меркаванні для чытання і вывучэння літаратурных твораў;

· прадугледжаны гадзіны на паўтарэнне і падагульненне вывучанага за год. На гэтых уроках мэтазгодна прапанаваць вучням спіс твораў для чытання летам. 

У Х класе (базавы ўзровень) апавяданне М. Гарэцкага «Роднае карэнне» перанесена ў спіс для дадатковага чытання, не разглядаецца верш М. Танка «Аve Maria». Вылучана 1 гадзіна на ўрок па творах для дадатковага чытання.

У ХІ класе (базавы ўзровень) пераразмеркаваны гадзіны паміж раздзеламі і тэмамі курса (напрыклад, павялічана колькасць гадзін на вывучэнне твораў І. Чыгрынава, І. Навуменкі, Г. Марчука, А. Разанава). У тэмах «Беларуская літаратура перыяду 1960 – пач. 1990-х гадоў» і «Сучасная літаратура» скарочаны пералік пісьменніцкіх персаналій. Твор Н. Гілевіча «Родныя дзеці» перанесены ў спіс для дадатковага чытання. Вылучана 1 гадзіна на ўрок па творах для дадатковага чытання. 

Метадычныя рэкамендацыі па арганізацыі адукацыйнага працэсу ў адпаведнасці з абноўленымі вучэбнымі праграмамі змешчаны на нацыянальным адукацыйным партале www.adu.by / Образовательный процесс. 2017/2018 учебный год / Учебные предметы. V–XI классы. Беларуская мова (Беларуская літаратура).
Прапануем прыкладныя тэматычныя планы па беларускай мове і беларускай літаратуры.
Беларуская мова

Прыкладны тэматычны план
	Тэма
	Колькасць вучэбных гадзін

	
	ПТА
	ССА

	
	усяго
	усяго
	у т. л. практычныя заняткі

	1. Роля мовы ў жыцці чалавека і грамадства
	1
	1
	

	2. Маўленне
	2
	2
	

	3. Тэкст
	4
	4
	1

	4. Фанетыка і арфаэпія. Арфаграфія. Культура маўлення
	13
	13
	8

	5. Лексіка. Фразеалогія. Культура маўлення
	4
	4
	1

	6. Марфемная будова слова. Словаўтварэнне і арфаграфія. Культура маўлення
	4
	4
	2

	7. Марфалогія і арфаграфія. Культура маўлення
	14
	14
	7

	Абавязковая кантрольная работа №1 
	1
	1
	

	8. Падагульненне і сісэматызацыя
	1
	1
	

	9. Агульныя звесткі аб мове
	1
	1
	1

	10. Маўленне
	3
	3
	1

	11. Стылістыка
	4
	4
	1

	12. Сінтаксіс і пунктуацыя. Культура маўлення
	32
	32
	22

	Абавязковая кантрольная работа №2
	1
	1
	

	Падагульненне і сістэматызацыя
	1
	1
	

	Усяго
	86
	86
	44


Беларуская літаратура

Прыкладны тэматычны план

	Тэма
	Колькасць вучэбных гадзін


	Беларуская літаратура першай трэці XX ст. 
	1
	1

	Максім Гарэцкі. Апавяданне  «Літоўскі хутарок»
	2
	3

	Змітрок Бядуля. Апавяданне «Бондар»
	2
	3

	Уладзімір Дубоўка. Вершы «Залатая асенняя раніца», «О Беларусь, мая шыпшына...», «Пальцы жоўтых кляновых лістоў», «Родная мова, цудоўная мова...»
	2
	3

	Кандрат Крапіва. Байкі «Дыпламаваны баран», «Махальнік Іва​ноў»; камедыя «Хто смяецца апошнім»
	2
	2

	Міхась Зарэцкі. Апавяданне «Ворагі»
	2
	2

	Кузьма Чорны. Апавяданне «Макаркавых Волька»
	2
	2

	Беларуская літаратура перыяду Вялікай Айчыннай вайны (1941(1945)
	1
	1

	Пятрусь Броўка. Вершы: «Будзем сеяць, беларусы!», «Надзя-Надзей​ка», «Родныя словы», «Александрына»,  «А ты ідзі»
	2
	3

	Абавязковая кантрольная работа №1 (пісьмова)
	1
	1

	Беларуская літаратура пасляваенных дзесяцігоддзяў (1945 - 1965)
	1
	1

	Аркадзь Куляшоў. Вершы «Мая Бесядзь», «Над брацкай ма​гілай», «Спакойнага шчасця не зычу нікому...», «Я хаце абавязаны прапіскаю...»,  «На паўмільярдным кіламетры…»
	2
	2

	Максім Танк. Вершы «Спатканне», «Родная мова», «Каб ведалі», «Мой хлеб надзённы», «Завушніцы», «Праця​гласць дня і ночы»; паэма «Люцыян Таполя»
	3
	3

	Янка Брыль. Апавяданне «Memento mori»
	1
	2

	Пімен Панчанка. Вершы «Краіна мая», «Герой», «Родная мова», «Толькі лісцем рабін шалахні...», «Крык сойкі», «Той дзень прапаў і страчаны навекі...», «Спарышы»
	2
	3

	Іван Мележ. Раман «Людзі на балоце»
	6
	7

	Уладзімір Караткевіч. Аповесць «Дзікае паляванне караля Стаха»; раман «Каласы пад сярпом тваім» (кніга пер​шая «Выйсце крыніц»; з другой кнігі «Сякера пры дрэве» – раздзелы I, II, VII, XII, XVII)
	7
	9

	Андрэй Макаёнак. П’еса «Зацюканы апостал» 
	2
	2

	Абавязковая кантрольная работа №2 (пісьмова)
	-
	1

	Беларуская літаратура перыяду 1960 –пачатку 1990-х гг. Агляд
	1
	1

	Іван Шамякін. Раман «Сэрца на далоні»
	5
	6

	Васіль Быкаў. Аповесці «Сотнікаў», «Знак бяды»
	6
	9

	Міхась Стральцоў. Апавяданне «Сена на асфальце»
	2
	3

	Ніл Гілевіч. Вершы «Край мой беларускі, край…”, «Ах, якая над Гайнай купальская ноч!..», «Страціў слова, страціў спадчыннае слова…», «Паклон табе, мой беларускі краю!..»
	2
	4

	Іван Чыгрынаў. Апавяданне «Дзівак з Ганчарнай вуліцы»
	2
	2

	Іван Навуменка. Апавяданне «Сямнаццатай вясной»
	2
	2

	Рыгор Барадулін. Вершы «Неруш», «Яна адна, зямля вякоў…», «Заспаная раніца мжыстая...», «Чалавек не ўзнікае так...»
	2
	3

	Яўгенія Янішчыц. Вершы «Ты пакліч мяне. Пазаві…»,  «Чаму ніколі не баюся я…»,  «Не во​блака, а проста аблачынка...»,  «Любоў мая...»
	1
	2

	Георгій Марчук. Навелы «Канон Гарыні», «Канон Маці»
	2
	2

	Аляксей Дудараў. П’еса «Князь  Вітаўт»
	2
	2

	Алесь Разанаў. «Радзіма…», «У крузе», «Спадчына», «Кожны народ мае…»,    «Горад»
	2
	2

	Беларуская літаратура на сучасным этапе. Агляд 
	1
	1

	Сучасная беларуская паэзія  (2-3 аўтары на выбар выкладчыка)
	4
	5

	Сучасная беларуская проза (2(3 аўтары на выбар выкладчыка)
	4
	5

	Сучасная беларуская драматургія (1(2 аўтары на выбар выкладчыка)
	2
	3

	Абавязковая кантрольная работа №2 (пісьмова)
	1
	-

	Абавязковая кантрольная работа №3 (пісьмова)
	-
	1

	Рэзерв вучэбнага часу
	2
	2

	Выніковае абагульненне
	2
	2

	Усяго
	86
	108


Звяртаем ўвагу на тое, што пры засваенні адукацыйных праграм ПТА і ССА з атрыманнем агульнай сярэдняй адукацыі ў ліку абавязковых экзаменаў навучэнцы могуць здаваць экзамен па вучэбным прадмеце (дысцыпліне) «Беларуская мова». Дадзены экзамен праводзіцца ў форме пераказу, які ацэньваецца дзвюма адзнакамі: адна – за змест, другая – за граматнасць. 

Працэдура выстаўлення адзнак ва ўстановах прафесійнай адукацыі пры рэлізацыі адукацыйных праграм ССА аднолькавая для навучальных дысцыплін агульнаадукацыйнага і прафесіянальнага кампанентаў вучэбнага плана Па вучэбнай дысцыпліне «Беларуская мова» адзнака вызначаецца як сярэдняе арыфметычнае адзнак за змест і граматнасць, атрыманных на экзамене за пераказ. Дадзеная адзнака выстаўляецца ў экзаменацыйную ведамасць і ў дадатак да дыплома аб сярэдняй спецыяльнай адукацыі. У выпадку, калі навучэнец не здаваў экзамен, адзнака па дадзенай вучэбнай дысцыпліне вызначаецца як сярэдняе арыфметычнае адзнак за семестры і выстаўляецца ў дадатак да дыплома аб сярэдняй спецыяльнай адукацыі. 
Ва ўстановах прафесійнай адукацыі пры рэалізацыі адукацыйных праграм ПТА выніковая адзнака па вучэбным прадмеце «Беларуская мова», калі навучэнец здаваў экзамен, вызначаецца з ўлікам гадавой і экзаменацыйнай адзнак: на ўзроўні адзнакі за экзамен, калі гадавая адзнака ніжэй экзаменацыйнай; на ўзроўні гадавой, калі экзаменацыйная адзнака ніжэй гадавой. У выпадку, калі розніца паміж гадавой і экзаменацыйнай адзнакамі складае два і больш балаў, выніковая адзнака вызначаецца як сярэдняе арыфметычнае экзаменацыйнай і гадавой адзнак. Выніковая адзнака адпавядае гадавой, калі навучэнец не здаваў экзамен. Выніковая адзнака выстаўляецца ў дадатак да дыплома аб прафесійна-тэхнічнай адукацыі.  
Установы адукацыі, якія рэалізуюць адукацыйныя праграмы ССА, экзаменацыйныя матэрыялы для правядзення экзаменаў у пісьмовай форме атрымліваюць у Рэспубліканскім інстытуце прафесіянальнай адукацыі ў адпаведнасці з заяўкамі, якія накіроўваюцца за два месяцы да пачатку экзаменацынай сесіі ў аддзел навукова-метадычнага забеспячэння агульнай сярэдняй адукацыі і адукацыі асоб з АПФР. Форма заяўкі размешчана на рэспубліканскім партале «Профессиональное образование» по адрасу: http://ripo.unibel.by / Центр научно-методического обеспечения профессионального образования/ Отдел НМО ОСО и образования лиц с ОПФР/ Организационно-методическое обеспечение общего среднего образования/ Информация о порядке получения пакетов экзаменационных материалов по белорусскому и русскому языкам, математике для учреждений среднего специального образования.

Для арганізацыі і правядзення факультатыўных заняткаў настаўнікі могуць карыстацца праграмамі і вучэбна-метадычнымі комплексамі для Х і ХІ класаў устаноў агульнай сярэдняй адукацыі, рэкамендаваныя Навукова-метадычнай установай «Нацыянальны інстытут адукацыі» Міністэрства адукацыі РБ. Матэрыялы змешчаны на Нацыянальным адукацыйным партале: www.adu.by / Настаўніку / Вучэбна-метадычнае забеспячэнне дашкольнай, агульнай сярэдняй і спецыяльнай адукацыі / Вучэбныя праграмы факультатыўных заняткаў / Вучэбны прадмет.
Нагадваем, што ў 2017/2018 навучальным годзе традыцыйна праводзяцца: 

· рэспубліканская алімпіяда па вучэбных прадметах «Беларуская мова» і «Беларуская літаратура»;

· рэспубліканскі конкурс работ даследчага характару (канферэнцыя) вучняў па вучэбных прадметах «Беларуская мова» і «Беларуская літаратура».
Пры планаванні і арганізацыі пазакласнай работы па беларускай мове і літаратуры рэкамендуем звярнуць увагу на 
каляндар юбілейных дат,
якія будуць адзначацца ў 2017/2018 навучальным годзе:
	верасень
	105-годдзе з дня нараджэння Максіма Танка

90-годдзе з дня нараджэння Алеся Адамовіча

95-годдзе з дня нараджэння Уладзіміра Калесніка

110-годдзе з дня нараджэння Сяргея Дзяргая


	кастрычнік
	85-годдзе з дня нараджэння Івана Пташнікава
85-годдзе з дня нараджэння Алены Кобец-Філімонавай



	лістапад
	135-годдзе з дня нараджэння Якуба Коласа

130-годдзе з дня нараджэння Цішкі Гартнага

80-годдзе з дня нараджэння Валянціна Лукшы



	снежань
	70-годдзе з дня нараджэння Алеся Разанава
95-годдзе з дня нараджэння Алены Васілевіч



	студзень
	80-годдзе з дня нараджэння Дануты Бічэль



	люты
	125-годдзе з дня нараджэння Максіма Гарэцкага
210-годдзе з дня нараджэння Вінцэнта Дуніна-Марцінкевіча

150-годдзе з дня нараджэння Каруся Каганца



	сакавік
	100-годдзе з дня нараджэння Эдуарда Валасевіча

100-годдзе з дня нараджэння Алеся Бачылы

65-годдзе з дня нараджэння Уладзіміра Бутрамеева

70-годдзе з дня нараджэння Генадзя Пашкова



	красавік
	75-годдзе з дня нараджэння Мар’яна Дуксы



	май
	135-годдзе з дня нараджэння Янкі Маўра

70-годдзе з дня нараджэння Святланы Алексіевіч

85-годдзе з дня нараджэння Юрася Свіркі

80-годдзе з дня нараджэння Уладзіміра Карызны




каляндар міжнародных свят і знамянальных дат:
	3 верасня
	Дзень беларускага пісьменства 

	8 верасня
	Міжнародны дзень пісьменнасці

	21 лютага
	Міжнародны дзень роднай мовы

	3 сакавіка
	Сусветны дзень пісьменніка

	21 сакавіка
	Сусветны дзень паэзіі

	27 сакавіка
	Міжнародны дзень тэатра

	2 красавіка
	Міжнародны дзень дзіцячай кнігі

	18 мая
	Сусветны дзень музеяў


Бурло Іна Іванаўна,
метадыст аддзела

6

